
Prakata

Buku berjudul Kepelbagaian Kajian Ilmu Bahasa ini menghimpunkan 16 
penulisan para penyelidik dari beberapa institusi di Malaysia, iaitu Program 
Pengajian Bahasa Melayu, Universiti Kebangsaan Malaysia (UKM), 
Universiti Malaysia Sabah (UMS), Universiti Malaya (UM), Universiti 
Sains Malaysia (USM), Institut Pendidikan Guru Kampus Pendidikan 
Islam dan institusi dari luar negara, iaitu Prince of Songkhla University, 
Thailand. Penulisan dalam buku ini adalah berdasarkan kepelbagaian 
disiplin dalam kajian ilmu bahasa yang merangkumi bidang linguistik 
formal seperti fonetik, fonologi, morfologi, sintaksis dan semantik serta 
ilmu linguistik aplikasi, iaitu dialektologi, sejarah linguistik, linguistik 
sejarah (linguistik bandingan), sosiolinguistik dan pragmatik. Buku 
Kepelbagaian Penelitian Bahasa ini bertujuan untuk memerihalkan 
kepelbagaian dalam penyelidikan bahasa khususnya bahasa Melayu, 
dialek-dialek Melayu dan juga bahasa-bahasa dalam kalangan masyarakat 
minoriti yang terdapat di Malaysia antaranya bahasa Banjar, bahasa Bugis, 
bahasa Iranun, bahasa Minangkabau dan bahasa Portugis. Kepelbagaian 
kajian ke atas bahasa Melayu, dialek Melayu mahupun bahasa minoriti 
ini memaparkan keunikan penggunaan bahasa dalam kalangan masyarakat 
pelbagai kaum dan etnik yang hidup secara harmonis di negara ini. Selain 
itu, buku ini turut membincangkan perubahan dan cabaran yang dihadapi 
oleh bahasa Melayu dan variasinya dalam melalui arus perkembangan 
semasa khususnya teknologi komunikasi.

Dalam merealisasikan penerbitan buku ini, penghargaan utama 
diberikan kepada UKM yang telah menyalurkan Dana Penerbitan Buku 
(DPB-2023-050) kepada kami sehingga buku ini akhirnya berjaya 
diterbitkan. Ucapan terima kasih juga ditujukan kepada para penyelidik 
dari Program Pengajian Bahasa Melayu, UKM, dan para penyelidik dari 
UM, UMS, UUM, USM, Institut Pendidikan Guru Kampus Pendidikan 
Islam dan Prince of Songkhla University, Thailand, yang telah memberi 
sumbangan penulisan mereka berdasarkan kepakaran dan pengalaman 
dalam bidang masing-masing. Setinggi-tinggi penghargaan juga diberikan 
kepada Pusat kajian Bahasa, Kesusasteraan dan Kebudayaan Melayu 
(BITARA MELAYU) yang telah menyediakan ruang dan galakan untuk 

menghasilkan sebuah buku yang bertemakan kepelbagaian kajian bahasa 
ini. Semoga dengan usaha penerbitan buku ini dapat melonjakkan 
penerbitan bukan sahaja di Fakulti Sains Sosial dan Kemanusiaan malah 
di UKM khususnya. 

Norfazila Ab. Hamid
Kartini Abd. Wahab
Wan Robiah Meor Osman


